
 
 
 
 
 

NASIONALE SENIORSERTIFIKAAT-EKSAMEN 
AANVULLINGSEKSAMEN – OKTOBER 2015 
 
 
 

LEWENSWETENSKAPPE: VRAESTEL III 
 

EKSAMENNOMMER             
 
Tyd: 1½ uur  50 punte 
 
 
LEES ASSEBLIEF DIE VOLGENDE INSTRUKSIES NOUKEURIG DEUR 
 
1. Skryf jou eksamennommer in die blokkies hierbo. 

 
2. Hierdie vraestel bestaan uit 8 bladsye en 'n Inligtingsblad van een bladsy. Maak asseblief 

seker dat jou vraestel volledig is. 
 

3. Jy het tien minute leestyd voordat die eksamen begin. Jy word aangeraai om die vraestel 
aandagtig deur te lees en om tyd te spandeer om jou werk te beplan. 
 

4. Voer die take sorgvuldig uit. Jy sal geassesseer word op jou vermoë om instruksies te volg.  
 

5. Standaard-tydtoegewings sal tydens hierdie eksamen geld. 
 

6. Beantwoord asseblief die vrae in die spasies wat daarvoor voorsien word. Indien jy meer 
spasie sou benodig, gebruik asseblief slegs die laaste bladsy van hierdie vraestel. MOENIE 
enige addisionele papier gebruik nie. 
 

7. Die Inligtingsblad is op aparte geel papier gedruk. Lees dit asseblief noukeurig deur 
voordat jy begin en verwys daarna gedurende die verloop van die eksamen. 

 
 
Opsieners word gevra om hierdie tabel na afloop van die eksamen te voltooi. 
 

Kriteria 
Die volg van instruksies 0 1 
Proefbuisinhoud 0 1 
Manipulasie 0 1 
TOTAAL  3 

 
ALLEENLIK vir gebruik deur NASIENERS  

Prosedure       Totaal 

Lees asseblief die Inligtingsblad noukeurig deur voordat jy begin. Daar is twee dele in hierdie 
vraestel: Deel 1 – die Ondersoek en Deel 2: – die Ontwerp van 'n eksperiment. 
 
Jy gaan die effek van die konsentrasie van katalase op die afbreek van waterstofperoksied 
ondersoek. 
 
Voordat jy met jou ondersoek begin, moet jy seker maak dat jy die volgende apparate by jou 
werkstasie het: 
 
• 100 ml waterstofperoksied (20-volume) 
• geweekte mungbone (oortollige water verwyder) in 'n houer 
• 50 ml skoon sand 
• liniaal om mee te meet  
• drie identiese proefbuise in 'n proefbuisrak  
• hout sosatiestokkie 
• permanente merkpen  
• houtsplinter 
• 10 ml spuitnaald 
• toegang tot water vir afspoel  
• tydopnemer 
• drie 5 ml maatlepels 
• spatel 
• vysel en stamper 
• vuurhoutjies 
 
DEEL 1 ONDERSOEK 
 
1. Merk die drie proefbuise A, B en C met die merkpen. 

2. Meet 20 ml waterstofperoksied versigtig in elk van die proefbuise af. Wees versigtig, want 
waterstofperoksied is 'n suur en 'n bleikmiddel. 

3. Gebruik 'n skoon maatlepel en meet 5 ml mungboontjies en maak dit gelyk. Plaas dit 
eenkant.  

4. Met 'n nuwe lepel, meet 5 ml mungboontjies af en maal dit met die stamper en vysel. Plaas 
die finale pasta in die maatlepel.  

5. Meet 5 ml sand met 'n nuwe lepel en plaas dit langs die twee lepels mungboontjies wat jy 
alreeds uitgemeet het. 

ROEP DIE OPSIENER VOORDAT JY VERDER WERK 

6. Voeg die heel mungboontjies by proefbuis A. 
 

7. Gebruik 'n sosatiestokkie om te verseker dat die boontjies versigtig tot aan die onderpunt 
van die proefbuis gedruk is. 
 

8. Laat die proefbuis rus vir drie minute. 
 

9. Terwyl jy wag, toets vir enige gas in die proefbuis deur gebruik te maak van 'n gloeiende 
splinter. (Doen dit deur 'n houtsplinter aan die brand te steek, dit vir omtrent 10 sekondes te 
laat brand en dan die vlam saggies uit te blaas.) Plaas die gloeiende splinter vinnig in die 
nek van die proefbuis en neem die splinter waar. Moenie die splinter in die vloeistof druk 
nie. Skryf wat jy waarneem in die tabel (Vraag 13) neer.  

10. Meet die hoogte van die skuim in die proefbuis (in mm) deur van jou liniaal gebruik te 

maak en teken dit in die tabel op hierdie bladsy aan (Vraag 14). 
 

11. Voeg die gemaalde mungboontjies by proefbuis B. Herhaal stappe 7 tot 10. 
 

12. Voeg die sand by proefbuis C. Herhaal stappe 8 tot 10. 
 

13. Beskryf presies wat jy in elke proefbuis waargeneem het.  
Vul jou waarnemings in die onderstaande tabel in.  

Proefbuis 
A  

B  

C  

 (6) 
 

14. Voltooi die volgende tabel van resultate: 
 

Proefbuis Hoeveelheid skuim 
geproduseer 
(…………) 

A  

B  

C  

 (2) 

15. Teken 'n kolomgrafiek op die onderstaande grafiekpapier om die hoeveelheid 

skuim wat in die proefbuise geproduseer is, aan te toon.  
 
Opskrif van grafiek:   
 
  (2) 
 
 

 
    (5) 

16. Skryf 'n gevolgtrekking vir jou waarnemings vir hierdie ondersoek in die spasie 
hieronder. 

 
   
 
   
 
   (3) 

 
17. Wat is die funksie van proefbuis C? 
 

  
 
  
 
  (2) 

18. Identifiseer die onafhanklike veranderlike in hierdie ondersoek. 
 

  (2) 
 

19. Identifiseer die afhanklike veranderlike in hierdie ondersoek. 
 

   (2) 
 

20. Hoe het jy versigtig te werk gegaan om te verseker dat jy die mees akkurate 
resultate verkry terwyl jy hierdie ondersoek uitgevoer het? Gee TWEE voorbeelde. 

 
  
 
  
 
  
 
  
 
  
 
  (4) 
 

21. Hoe kan jy hierdie ondersoek meer betroubaar maak?  
 

  
 
   (2) 

 
22. Peroksisome is klein selorganelle (baie kleiner as mitochondria) wat in plant- en 

dierselle aangetref word. Hulle bevat die katalase ensiem.   
 

In die onderstaande spasie, teken 'n eenvoudige lyndiagram van 'n enkel plantsel 
met sy kern en twee peroksisome in sy sitoplasma. Benoem die kern en die 
peroksisome. 
  
 
 
 
 
 
 
 
 
 
 
 
 
 
 
 
 
  (4)  

IEB Copyright © 2015  BLAAI ASSEBLIEF OM 



NASIONALE SENIORSERTIFIKAAT: LEWENSWETENSKAPPE: VRAESTEL III – AANVULLINGSEKSAMEN Bladsy 6 van 8 
 
DEEL 2 
 
EKSPERIMENTELE ONTWERP 
 
Jy moet 'n heeltemal nuwe eksperiment ontwerp. 
 
Ontwerp 'n eenvoudige eksperiment om die effek van temperatuur op die werking 
van katalase met waterstofperoksied te toon.  
 
Jy moet apparate wat in 'n skool se laboratorium beskikbaar is, gebruik. 
 
(Jy moet hierdie eksperiment nie werklik uitvoer nie.) 
 
1.1 Formuleer 'n hipotese vir hierdie eksperiment wat jy ontwerp. 
 

  
 
  
 
  (3) 

 
1.2 Noem die doel van die eksperiment. 
 

  
 
  (2) 

1.3 Omskryf jou eie metode deur van genommerde stappe gebruik te maak. 
 

  
 
  
 
  
 
  
 
  
 
  
 
  
 
  
 
  
 
  
 
  
 
  
 
  
 
  
 
  
 
  
 
  
 
  
 
  
 
  
 
  
 
  
 
  
 
  (8) 

 
  Totaal: 50 punte 

EKSTRA BLADSY (indien benodig word) 

